
Alde zaharra birgaitzeko plan bereziaren arearen mugaketa. Ekipamenduak

EGUNGO EGOERA PROPOSAMENA

 Gradu Amaierako Lan honen gaia Irun-
go Alde Zaharra Birgaitzeko Plan Berezia az-
tertzetik eratorria da. Honek, eraikinen babes 
maila ezartzen du eraikin bakoitzaren balio 
historikoaren arabera.  Sailkapen horretan, 
alde zaharreko eraikin ugari “aldatze degra-
datzaile” moduan izendatu ditu eta hauek 
eraisteko proposamena luzatzen da. 

 Hau da Uranzu Frontoiaren kasua. On-
dorengo orrietan azalduko den bezala, Fron-
toiak urteetan pairatu duen degradazioaren 
ondorioz, jada ez du ahalmenik bere funtzio 
nagusiena asetzeko, pelota jokoarena; eta 
gainera, hiri traman oztopo bihurtu da. Beraz, 
honen lekualdatzea proposatzen du planak. 
Azaldtako egoera hori abiapuntutzat hartzen 
da proiektua garatzeko orduan.

 

 Beraz, hutsik geratuko den orube ho-
rretarako Musikagunea proposatzen da. Pro-
grama hau txertatu da Irungo Musika Ban-
daren entsegu gunea izan dadin eta  beste 
taldeen egoitza bihurtu dadin. Programa 
mota honekin eraikinaren eta inguruko es-
pazio publikoaren arteko harremana bultzatu 
nahi da. 

 Bertako espazioak oso bereziak dira 
eta beraien arteko lotura lortu nahi da pro-
posamen honekin. Kota aldaketak zainduko 
dira eta kale ezberdinetako ikuspegiak za-
balduko dira.

 Baina helburu nagusiena Irungo gune 
kultural indartsuenari ekipamendu bat ema-
tea da hiriko parke nagusienari lotuta. 

